
 

ZAJEDNIČKA IZJAVA SA 
ČETVRTE KONFERENCIJE PARLAMENTARNIH KOMISIJA ZA EVROPSKE 
INTEGRACIJE DRŽAVA OBUHVAĆENIH  PROCESOM STABILIZACIJE I 

PRIDRUŽIVANJA JUGOISTOČNE EVROPE 
Cetinje, 27. marta 2009. 

 

 

 

 
Četvrta Konferencija parlamentarnih komisija za evropske integracije 
država obuhvaćenih Procesom stabilizacije i pridruživanja 
jugoistočne Evrope (COSAP) organizirana je na Cetinju, na poziv 
predsjednika Odbora za međunarodne odnose i evropske integracije 
Skupštine Crne Gore dr. Miodraga Vukovića. Konferenciju je otvorio 
predsjednik Skupštine Crne Gore gosp. Ranko Krivokapić.  Četvrta 
konferencija COSAP-a bila je i Osmi sastanak Cetinjskog 
parlamentarnog foruma (CPF), izvorne inicijative Skupštine Crne 
Gore, čija su tema ove godine bile evropske integracije. Na sastanku 
su, osim članova komisija za evropske integracije parlamenata 
zemalja članica COSAP-a, učestvovali i gosti, iz parlamenata 
Bugarske, Francuske, Holandije, Italije, Rumunije, Švedske, Doma 
lordova Britanskog parlamenta, predstavnici Regionalnog savjeta za 
saradnju (RCC) i Regionalnog sekretarijata za parlamentarnu 
saradnju u jugoistočnoj Evropi (RSPC SEE), kao i visoki predstavnici 
Evropske komisije, Organizacije za evropsku sigurnost i saradnju 
(OSCE), Svjetske banke (WB) i Evropske banke za obnovu i razvoj 
(EBRD). 
 
U okviru razmjene mišljenja koja se tiču Procesa stabilizacije i 
pridruživanju (PSP), učesnici 4. konferencije COSAP-a na Cetinju: 

 
- Izražavaju punu podršku i slaganje s procjenama u Strateškom 
dokumentu Evropske komisije o proširenju EU, ali i uvjerenje da će 
EU u narednom periodu nastaviti proces proširenja sa zemljama iz 
jugoistočne Evrope, imajući u vidu važnost ovog procesa za 
sigurnost i stabilnost u regionu i u Evropi uopće, iako postoje 
barijere u ovom procesu, uzrokovane svjetskom ekonomskom 
krizom i institucionalnim promjenama u Uniji; 



 
- Pozivaju zemlje članice EU da im proces proširenja bude prioritet 
tako što će ohrabrivati entuzijazam političara i javnosti u 
jugoistočnoj Evropi, kako bi se postigla demokratska sigurnost i  
stabilnost te ekonomska konkurentnost zemalja iz regiona; 
 
- Izražavaju stav da se predstojeće proširenje treba odvijati prema  
prethodno utvrđenim kriterijima i da svaka država treba da bude 
ocijenjena posebno, prema svojim zaslugama, posebno 
naglašavajući važnost liberizacije viznog režima, pristup 
strukturalnim  fondovima i postizanje statusa zemlje kandidata, 
vezano za ispunjavanje utvrđenih krijterija; 

 
- Prepoznaju da je tokom perioda od dvije godine, sa razlikama u 
tranzicionim fazama, između 3. konferencije COSAP-a, održane u 
decembru 2006. godine u Skoplju, i 4. konferencije COSAP-a, koja 
se održava u Cetinju, napredak svake od zemalja na putu ka 
evropskim integracijama neosporan te da je on cilj politike država 
COSAP-a; 

 
- Ohrabruju sve učesnike u Procesu stabilizacije i pridruživanja da 
nastave s napretkom u procesu evropskih integracija i izvrše 
neophodne reforme, civilnog i ekonomskog sektora - širokom 
mobilizacijom, i da primijene mjere koje će učvrstiti demokratske i 
institucionalne kapacitete u njihovim zemljama, kao i 
funkcioniranje njihovih tržišnih ekonomija; 
 
- Ističu potrebu za trajnom i međusobnm saradnjom i podrškom s 
ciljem uspostavljanja zdrave vladavine prava i odlučne borbe 
protiv korupcije i ostalih oblika organiziranog kriminala; 
 
-Izražavaju mišljenje da će parlamentarci iz zemalja članica EU i 
parlamentarci Evropskog parlamenta nastaviti dijalog i saradnju s 
parlamentarcima zemalja u regionu i da će poboljšati komunikaciju 
s biračkim tijelom o budućem proširenju EU, iako aktuelna 
ekonomska kretanja negativno utiču na proces proširenja i na 
javno mnjenje zemalja članica; 
 
 



 
- Potvrđuju spremnost za povećanom uključenošću u proces 
regionalne saradnje, prvenstveno preko Regionalnog vijeća za 
saradnju (RCC) kao regionalnog foruma za saradnju, kao i zone 
slobodne trgovine izmjenama i dopunama postojećeg CEFTA 
sporazuma i ostalih regionalnih inicijativa; 
 
- Potvrđuju spremnost, imajući u vidu ulogu parlamenata kao 
najviših nacionalnih  predstavničkih i zakonodavnih tijela, za 
jačanjem regionalne parlamentarne saradnje, podržavajući 
Regionalni sekretarijat za parlamentarnu saradnju u Sofiji, kroz 
njegovu institucionalizaciju i stalno uključivanje članova 
parlamenata u njegov rad; podržavajući regionalnu saradnju 
komisija za evropske integracije država obuhvaćenih procesom 
stabilizacije i pridruživanja za jugoistočnu Evropu, regionalna 
saradnja predstavlja jedan od osnovnih uslova kako bi region 
napredovao ka evropskim integracijama. 

 
- Izražavaju zahvalnost zemlji domaćinu, Crnoj Gori, za organiziranje 
4. konferencije parlamentarnih komisija za evropske integracije 
zemalja učesnica u Procesu stabilizacije i pridruživanja u jugoistočnoj 
Evropi i njenom doprinosu u radu Konferencije. 


